
 «ՀՀ կառավարության 2004 թվականի հունվարի22-ի N130-Ն որոշման մեջ լրացումներ և փոփոխություններ կատարելու մասին» ՀՀ կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ կառավարություն 26.04.2012թ. N 02/24.3/6131-12
	Նախագծի նախաբանից անհրաժեշտ է հանել հղումները, քանի որ այն հանդիսանում է նորմատիվ ակտում փոփոխություն կատարող ակտ:

Միաժամանակ նախագծի ամբողջ տեքստում բազմաթիվ անգամ օգտագործվում է <<ձեռքբերման և տեղադրման համար անհրաժեշտ ֆինանսական միջոցների առկայության դեպքում>> արտահայտությունը և դա կատարվում է այն պարագայում, երբ խոսք է գնում ջրամատակարարող կազմակերպության կողմից ջրաչափերի գնման կամ տեղադրման մասին, մինչդեռ նման միջոցների առկայությունը չի կարող պայմանավորել ջրաչափի տեղադրումը կամ գնումը, քանի որ գումարը կարող է առկա լինել, սակայն կազմակերպությունը այնուամենայնիվ կարող է ձեռնպահ մնալ վերոգրյալ գործողությունը կատարելուց: Այս կապակցությամբ առաջարկում ենք հանել այդ արտահայտությունը և սահմանել, որ նման դեպքերը հնարավոր են պայմանագրով նախատեսված դեպքերում և կարգով:

Բացի այդ 1-ին կետի 2-րդ ենթակետը ընդունելի չէ, քանի որ համաձայն վերջինիս ջրամատակարարման և ջրահեռացման համակարգերին միացումները կամ կատարված միացումների փոփոխությունները, ինչպես նաև միացման տեխնիկական պայմաններից բխող նախագծման և շինարարական աշխատանքները կատարվում են ջրամատակարարի կամ նրա համաձայնությամբ համապատասխան անձի կողմից` պահպանելով միացման տեխնիկական պայմանները: Այս ձևակերպումից պարզ չէ թե <<համապատասխան անձ>> հասկացությունը ում է վերաբերվում, իսկ եթե այն վերաբերվում է ջրօգտագործողին, ապա նման սահմանափակում չի կարող սահմանվել, քանի որ ջրօգտագործողը իրավունք ունի ինքնուրույն տեղադրել ջրաչափը իր ջրագծերի վրա և դրա համար չի կարող պահանջվել այլ մասնավոր անձի համաձայնություն:

5-րդ ենթակետում չլուծված է մնացել ներքին ցանցերի խնդիրը, որը արդեն իսկ մատնանշվել էր, և կայանում էր նրանում, որ ներքին ցանցերը հանդիսանում են ջրօգտագործողի սեփականություն և նա կարող է սահմանափակել մուտքը իր սեփական տարածք: 
	Ընդունվել է:
Ընդունվել է:

Տրվում է համապատասխան պարզաբանում:
Ընդունվել է:


	Նախագծի նախաբանից հղումները հանվել են:
Նախագծի տեքստից հանվել է <<ձեռքբերման և տեղադրման համար անհրաժեշտ ֆինանսական միջոցների առկայության դեպքում>> արտահայտությունը: Կատարվել են համապատասխան խմբագրումներ: 

Նախագծի 1-ին կետի 2)-րդ ենթակետը (կանոնների 12-րդ կետի 1-ին պարբերություն) վերաբերվում է ջրամատակարարման և ջրահեռացման համակարգերի միացումներին, այլ ոչ թե ջրաչափական սարքերի տեղադրմանը: 

Նախագծում կատարվել են համապատասխան խմբագրումներ: 




ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան







